Ա Մ Փ Ո Փ Ա Թ Ե Ր Թ 

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1․ ՀՀ ֆինանսների նախարարություն
	07.04.23թ.

	
	01/9-2/6732-2023

	1 Նախագծի հիմնավորող տեղեկանքում բացահայտված չէ 1023 ծրագրի 11001 «Հարկային և մաքսային ծառայություններ» միջոցառման միջոցներից 20.5 մլն դրամով նվազեցման հիմնավորումները (ընդամենը նշվում է, որ ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա):

2. նախագծի 2-րդ կետով նախատեսվում է ՀՀ պետական եկամուտների կոմիտեի կարիքների համար 2023 թվականին կազմակերպված գնման գործընթացների նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները: 
 Նշված նորմի համաձայն շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի կողմից, իսկ շինարարական աշխատանքների գնումները՝ պետական կառավարման այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:
Սակայն նախագծի ընդունումը հիմնավորող փաստաթղթերով բացահայտված չէ նման բացառություն սահմանելու անհրաժեշտությունը:
3. Նախագծի հիմնավորող տեղեկանքի համաձայն՝ 
- Համաշինանախագիծ ՍՊԸ-ի հետ 13.05.2022թ. կնքված թիվ ՊԵԿ-ԳՀԽԱՇՁԲ-22/1 պայմանագրով նախատեսված նախագծանախահաշվային փաստաթղթերի կատարողական ակտերը ներկայացվել են 2023 թվականի մարտի 6-ին, որոնց համար սահմանված կարգով վճարում իրականացնելու նպատակով անհրաժեշտ է հատկացնել 4,350.0 հազ. դրամ։ 
	Ելնելով վերոգրյալից և նկատի ունենալով, որ գնումների պաշտոնական տեղեկագրում առկա տեղեկատվության համաձայն՝ վերոնշյալ պայմանագրով նախատեսված աշխատանքների կատարման ժամկետ սահմանվել է 2022 թվականի նոյեմբերի 30-ը, ուստի  առաջարկում ենք քննարկել հատկացվող միջոցները կիրառվելիք տույժերի չափով նվազեցնելու հնարավորության հարցը:
	- «ՎԱՆԱՐՄԿՈՄՊ» ՍՊԸ-ի հետ 15/11/2022թ. կնքվել է թիվ ՊԵԿ-ԷԱՃԱՊՁԲ-2022/13-1 գնման պայմանագիրը՝ 2,821.5 հազ. դրամ արժեքով՝ մագնիսական քարտեր կարդացող սարքերի ձեռքբերման նպատակով:
	Այս կապակցությամբ հայտնում ենք, որ հիշյալ պայմանագրի գնման առարկա են հանդիսանում թվով 5 սեղանի համակարգիչները, ինչով պայմանավորված՝ առաջարկում ենք ճշտել հիմնավորող տեղեկանքը՝ միաժամանակ տեղեկատվություն ներկայացնելով  մագնիսական քարտեր կարդացող սարքերի ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի հիման վրա կազմակերպված գնման ընթացակարգի կամ դրա արդյունքում կնքված պայմանագրի վերաբերյալ:
	1․ Ընդունվել է 
Բյուջետային ծախսերի տնտեսագիտական դասակարգման 4239 հոդվածի /ընդհանուր բնույթի այլ ծառայություններ/ 51711100-1 գնման առարկայի միջանցիկ կոդով հակահրդեհային սարքերի տեղադրման ծառայությունների գնման պահանջ չի առաջանա
2․ Ընդունվել է
Նախագծի 2-րդ կետում կատարվել է փոփոխություն։













3․ Ընդունվել է
· Ընդունվել է ի գիտություն









· Նախագծի հիմնավորման մեջ կատարվել է շտկում։

	2. ՀՀ վարչապետի աշխատակազմի իրավաբանական վարչություն	
	25.04.23թ.

	
	02/16.16/13862-2023

	    Ներկայացված նախագծի 2-րդ կետով նախատեսվում է թույլատրել ՀՀ պետական եկամուտների կոմիտեին 2022 թվականի սեպտեմբերի 30-ին կնքված պայմանագրի շրջանակում կնքել համաձայնագիր,  մինչդեռ  նշված պայմանագրի կնքումից անցել է ավելի քան 6 ամիս, հետևաբար համաձայնագրի կնքումը չի համապատասխանում «Գնումների մասին» ՀՀ օրենքի 15-րդ հոդվածի 6-րդ մասի պահանջներին, համաձայն որի՝ նշված հիմքով կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
	1․ Ընդունվել է

